
14, నవంబర్ 2026, శనివారం భారత్ సమాచార్

నర్సాపూర్‌లో హిందూ సంఘాల భారీ నిరసన ర్యాలీ!

భారత్ సమాచార్, మెదక్ జిల్లా: నర్సాపూర్ పట్టణంలోని

పోతులూరి వీరబ్రహ్మేంద్రస్వామి ఆలయంలో స్వామివారి

విగ్రహం ధ్వంసం చేసిన ఘటనపై హిందూ ధార్మిక
సంఘాలు తీవ్ర ఆగ్రహం వ్యక్తం  చేశాయి. ఈ ఘటనను

ఖండిస్తూ  హిందూ సంఘాల ఆధ్వర్యంలో భారీ నిరసన

ర్యాలీ నిర్వహించారు. స్వామివారి విగ్రహాన్ని ధ్వంసం

చేసిన వారిని వెంటనే గుర్తిం చి కఠినంగా శిక్షించాలని

నాయకులు డిమాండ్ చేశారు.

నర్సాపూర్ పట్టణంలో నిర్వహించిన ఈ నిరసన ర్యాలీలో

హిందూ ధార్మిక సంఘాల నాయకులు, పీఠాధిపతులు పెద్ద

సంఖ్యలో పాల్గొన్నారు. ఆలయంలో చోటుచేసుకున్న

ఘటనపై తమ ఆవేదన, ఆగ్రహాన్ని వ్యక్తం  చేశారు.

ఆలయాల్లో ఇలాంటి ఘటనలు జరగకుండా అధికారులు

ప్రత్యేక చర్యలు తీసుకోవాలని కోరారు.

ఈ సందర్భంగా హిందూ సంఘాల నాయకులు,

పీఠాధిపతులు మాట్లాడుతూ.. పోతులూరి

వీరబ్రహ్మేంద్రస్వామి ఆలయంలో విగ్రహం ధ్వంసం కావడం

భక్తుల మనోభావాలను దెబ్బ తీసిందని తెలిపారు. ఈ

ఘటనకు బాధ్యులైన వారిని గుర్తిం చేందుకు సమగ్ర విచారణ

చేపట్టాలని, ఎలాంటి ఆలస్యం చేయకుండా వారిపై కఠిన
చర్యలు తీసుకోవాలని డిమాండ్ చేశారు.

అలాగే ధ్వంసమైన స్వామివారి విగ్రహాన్ని తిరిగి పునఃప్రతిష్ఠ

చేయాలని, దెబ్బ తిన్న ఆలయాన్ని పునర్నిర్మించేందుకు

అవసరమైన చర్యలు చేపట్టాలని కోరారు. భక్తుల

విశ్వాసాలకు ప్రాధాన్యతనిస్తూ  ఆలయ అభివృద్ధి,

పునర్నిర్మాణ పనులను త్వరగా పూర్తి  చేయాలని విజ్ఞప్తి

చేశారు.

ఈ నిరసన కార్యక్రమానికి రాజకీయ పార్టీ ల నాయకులు

కూడా మద్దతు తెలిపారు. కాంగ్రెస్, BJP, BRS

పార్టీ లకు చెందిన నాయకులు ర్యాలీలో పాల్గొని హిందూ

సంఘాలకు సంఘీభావం ప్రకటించారు. పార్టీ లకు

అతీతంగా అందరూ కలిసి ఈ ఘటనపై నిరసన వ్యక్తం

చేశారు. ఆలయ పునర్నిర్మాణం, విగ్రహ పునఃప్రతిష్ఠతో

పాటు ఘటనకు బాధ్యులపై చట్టపరమైన చర్యలు

తీసుకోవాలని నాయకులు కోరారు.



వీరబ్రహ్మేంద్రస్వామి ఆలయంలో జరిగిన ఘటనపై

అధికారులు పూర్తి  స్థా యిలో విచారణ జరిపి వాస్త వాలను

బయటపెట్టాలని, భవిష్యత్తు లో ఇలాంటి ఘటనలు

పునరావృతం కాకుండా తగిన భద్రతా చర్యలు

తీసుకోవాలని హిందూ సంఘాల నాయకులు డిమాండ్

చేశారు.

